
1. Skilmálar þessir gilda milli Landsbankans hf., kt. 471008-0280, (hér eftir „Landsbankinn“ eða „bankinn“) annars vegar
og viðskiptavinar hins vegar.

2. Kröfur eru stofnaðar í innheimtukerfi Landsbankans í samræmi við innheimtubeiðni kröfuhafa vegna innheimtubréfa.
Ekki er um að ræða innheimtu í skilningi innheimtulaga.

3. Kröfuhafi ber ábyrgð á því að innheimtubréf séu rétt útfyllt, undirritun og vottun þeirra sé fullnægjandi (firmaritun ef
skuldari er lögaðili), staða innheimtubréfa sé rétt skráð, áritanir á bréfin séu réttar og að ekki skorti áritun réttinda sem
geta haft áhrif á innheimtu þeirra. Þá áskilur Landsbankinn sér rétt til þess að grípa til aðgerða samkvæmt lögum um
aðgerðir gegn peningaþvætti og fjármögnun hryðjuverka og lögum um tekjuskatt, m.a. að afla upplýsinga um uppruna
þeirra fjármuna sem notaðir verða til endurgreiðslu á innheimtubréfum. Með undirritun sinni á innheimtubeiðni
innheimtubréfs staðfestir kröfuhafi að um lögmæta kröfu sé að ræða og uppruna skuldar samkvæmt innheimtubréfinu.
Hafi kröfuhafi grun um að uppruni þess fjár sem ráðstafað er inn á innheimtubréfið sé ekki fenginn með lögmætum
hætti skal hann upplýsa Landsbankann um það án tafar.

4. Landsbankinn innheimtir greiðslur og ráðstafar þeim inn á ráðstöfunarreikning sem kröfuhafi tilgreinir í innheimtubeiðni.
Ef ráðstöfunarreikningur er eyðilagður eða greiðsluupplýsingar breytast skuldbindur kröfuhafi sig til þess að tilkynna
Landsbankanum með sannanlegum hætti um breytingarnar. Verði Landsbankanum ekki tilkynnt um nýjan reikning eða
breyttar greiðsluupplýsingar er bankanum heimilt að hætta innheimtu og afhenda innheimtubréf til kröfuhafa.

5. Landsbankanum er heimilt en ekki skylt að veita skuldara allar upplýsingar um kröfur vegna innheimtra innheimtubréfa
auk upplýsinga um kröfuhafa sjálfan og birta þær upplýsingar í netbanka skuldara.

6. Gjöld fyrir þjónustuna eru samkvæmt gildandi verðskrá Landsbankans á hverjum tíma og hefur kröfuhafi kynnt sér
hana. Verðskráin er aðgengileg á vef bankans, www.landsbankinn.is, og í útibúum hans. Kröfuhafi heimilar
Landsbankanum að skuldfæra öll ógreidd gjöld vegna þjónustunnar af ráðstöfunarreikningi kröfuhafa, m.a. ógreidd
áfallin gjöld sem almennt eru innheimt af skuldara vegna kostnaðar við innheimtu kröfunnar.

7. Landsbankinn áskilur sér rétt til þess að hafna innheimtu innheimtubréfa ef innheimtan uppfyllir ekki kröfur bankans eða
af öðrum ástæðum, allt að mati bankans. Þá áskilur bankinn sér rétt til að hætta innheimtu innheimtubréfa ef ekki eru
greidd áfallin gjöld vegna innheimtunnar, ef ekki reynist næg innstæða til skuldfærslu þjónustugjalda, ef vafi er uppi um
hvort kröfuhafi eigi þau réttindi sem innheimtubréfin bera með sér, s.s. í tilefni af rökstuddum mótmælum skuldara eða
ef vanskil verða á innsendum innheimtubréfum sem varað hafa í 3 mánuði eða lengur. Þá getur Landsbankinn án
fyrirvara hætt innheimtu og/eða endurgreiðslu innheimtubréfa að eigin frumkvæði og með einhliða tilkynningu til
kröfuhafa ef bankinn telur að grunur leiki á um að kröfuhafi eða skuldari hafi brotið lög, reglur eða skilmála bankans og
aðrar reglur sem gilda um viðskipti við bankann, ef bankinn hefur grun um að með greiðslum af innheimtubréfinu sé
stundað peningaþvætti eða fjármögnun hryðjuverka eða ef kröfuhafi eða skuldari verður ekki við kröfu bankans um að
veita upplýsingar í reglubundnu eftirliti með peningaþvætti og fjármögnun hryðjuverka eða ef innheimtan telst að mati
bankans fela í sér hættu á fjársvikum, peningaþvætti eða fjármögnun hryðjuverka eða ef innheimta og/eða
endurgreiðsla innheimtubréfs samræmist að mati bankans ekki lögum, reglum eða áhættustefnu bankans.

8. Þegar innheimtu er hætt sendir Landsbankinn frumrit innheimtubréfa til kröfuhafa með öruggum hætti. Ef um
afhendingu vegna vanskila er að ræða er frumrit áritað um stöðu og afhent eiganda til frekari innheimtu. Aflétting
veðskuldabréfa við uppgreiðslu er á ábyrgð kröfuhafa.

9. Kröfuhafi getur tekið innheimtubréf úr innheimtu hvenær sem er. Þegar innheimtubréf er tekið úr innheimtu skal
kröfuhafi gera upp allan útistandandi kostnað.

10. Landsbankinn ber aðeins ábyrgð á því beina tjóni sem starfsfólk hans kann að valda kröfuhafa, annað hvort af
stórkostlegu gáleysi eða ásetningi, en aldrei á afleiddu tjóni sem kann að verða af þeim sökum eða öðrum. Bótaábyrgð
nær hvorki til tjóns vegna glataðra viðskiptatækifæra né tjóns vegna óviðráðanlegra ytri atvika (force majeure).

11. Landsbankinn getur breytt skilmálum þessum einhliða og verður kröfuhafi bundinn við þær breytingar. Bankinn tilkynnir
þær breytingar fyrirfram með 30 daga fyrirvara með tilkynningu á vef bankans www.landsbankinn.is.

